
GUTUNAK 

Deiadar bat 
Besterik ezin, zorigaitzez. Baina 
deiadar etsi hau bederen bota nahi 
dut. Ez naiz xehetasunetan barrena 
abiatuko. Ez dut irakaslego 
propioaz deusik esango. Baina 35 
egun gose-greba egun asko da; 
gutxitan ikusi dugu hemen luzera 
horretako ekintzarik. Zeren zai 
gaude? Denaz gain Enrike Lopez 
irakaslea lankide jatorra da, hein 
handi batean gogaide eta 
borrokakide gartsua; gureak diren 
eskabideen alde jokatzeagatik bota 
dute Unibertsitatetik. Nik ez dakit 
Enrikek eta gainerako despedituek 
hartutako jokabidea egokia denez. 
Badakit, ordea, orain dela hiru urte 
lortutako akordioa ere ez duela 
Unibertsitateak bete. 
Errektoregoak bizkarra eman diola 
sinatutako konponbideari. Bakadit, 
era berean, Enrike Lopezek ez 
duela inoiz bortizkeriarik erabili; 
Errektoregoak Ertzaintza eta 
gainerakoak behin eta berriz 
deitzeko trabarik izan ez duelarik. 
Nik ez dut, azkenik, inolako 
aginpiderik ezer eskatzeko. Baina 
ni, irakasle abertzalea naizenez, 
lotsatuta nago. Eta egun hauetan 
argitara diren fotoak ikusirik, 
lotsaturik, kezkaturik, eta harra 
barruan ezin menderaturik, idazten 
ari naiz lerro hauek. Zeren zain 
daude «goikoak»? Zeren zai gaude 
gu? Garaia da arazo mingarri honi 
amaiera emateko; eta Enrike, 
Joserra, eta gainerakoak, geure 
artean topatzeko, lankide. Sobera 
da, jadanik! Bai horixe! 

